
      ᑎᑎᖃᖅ ᓱᒃᑲᓕᔪᒃᑯᑦ

ᐱᔾᔪᑦ:
ᓇᓂᓯᕕᐅᑉ ᒪᑐᔭᐅᕙᓪᓕᐊᓂᖓᓅᖓᔪᑦ, ᐅᑎᖅᑎᕆᔾᔪᑎᓄᓪᓗ ᓄᓇᒥᒃ ᐋᕿᒃᓱᐃᕙᒌᕈᑏᑦ ᑲᑎᒪᑎᑦᓯᓂᕐᒧᑦ ᓈᓚᒋᐊᖅᓯᒪᔪᖃᑦᑎᓪᓗᒍ ᓴᕿᖅᑕᑦ ᑐᓂᔭᐅᓪᓗᑎᒃ ᓇᓕᖃᖏᑦ

1. ᐃᒫᒃ ᒪᑯᐊ ᐱᒋᐊᕐᖓᓚᐅᖅᓯᒪᔪᑦ
ᐅᑯᐊ CanZinco Ltd.-ᑯᑦ ᑐᓂᓯᔪᖕᒪᑕ ᐅᑎᕐᑎᕆᒍᑎᓂᒃ ᓄᓇᒥᒃ, ᒪᑐᓯᕙᓪᓕᐊᑎᑦᓯᒍᑎᓂᒡᓗ ᓄᓇᕗᑦ ᐃᒪᓕᕆᔩᑦ ᑲᑎᒪᔨᖏᓐᓄᑦ ᒪᓕᒃᓴᖅᑐᓂᒃ ᐊᑑᑎᒍᒫᕐᓂᐊᓚᐅᖅᓯᒪᔪᑎᒍᑦ ᒫᓐᓇᒧᓄᑦ “ᐅᑎᖅᑎᕆᒍᑎᓂᒃ, ᒪᑐᓯᔾᔪᑎᓅᖓᔪᓄᓪᓗ” ᐃᒪᓕᕆᔾᔪᑦ ᓚᐃᓴᐅᑉ ᓈᓴᐅᑖ NWB1NAN0208.  ᓇᓂᓯᕕᐅᑉ ᐅᔭᕋᒃᓴᓕᕆᕕᐊᓂ ᐃᑲᓃᑦᑐᒥ ᑕᓪᓗᕈᒻᒥ, ᒥᒃᓴᐅᓴᒃᑐᖅ ᐅᖓᓯᖕᓂᓕᖕᒥᒃ ᐃᒫᒃ 30 ᑭᓕᒦᑕᐃᑦ ᐃᑲᖓᑦ Admiralty Inlet-ᒥᒃ. ᕼᒻᒪᓚᒃᑯᖏᑦ ᐃᒃᐱᐊᖅᔫᑉ ᖃᓂᒃᓴᓛᑦ ᑖᑦᓱᒥᖓ, ᐃᒫᒃ ᒥᒃᓴᐅᓴᒃᑐᒥᒃ ᐅᖓᓯᖕᓂᓕᒃ 25 ᑭᓕᒦᑕᐃᑦ ᐅᐊᓕᓂᐊᓄᑦ ᓇᓂᓯᕕᐅᑉ ᐅᔭᕋᓐᓂᐊᖅᕕᖓᑕ. ᓇᓂᓯᕕᐅᑉ ᐅᔭᕋᓐᓂᐊᖅᕕᐊ ᓄᓇᐅᑉ ᐃᓗᐊᓃᑦᑐᖅ ᓴᕕᕋᔭᒃᓴᖅᑕᓕᒃ ᑯᓯᖅᓯᐊᒃᓴᔭᓂᒡᓗ, ᓇᖕᒥᓂᕆᔭᖅ ᐅᑯᓄᖓ CanZinco Ltd.-ᑯᓐᓄᑦ ᐊᐅᓚᑦᓯᖃᑦᑕᖅᑐᑦ ᑖᒃᑯᐊ ᑕᐃᒪᖓᓂᑦ 1976-ᒥᓂᑦ. ᓇᓂᓯᕕᐅᑉ ᐅᔭᕋᒃᓴᓕᕆᕕᐊᓂ ᓄᖃᐅᑎᖃᖅᓯᒪᓕᕐᒪᑕ ᓴᕕᕋᔭᒃᓴᓂᒃ, ᑯᓯᖅᓯᐊᒃᓴᓂᒡᓗ ᐲᔭᐃᕕᒋᕙᓚᐅᖅᑕᖓᑦ ᐅᕙᓂ ᓄᖃᖅᓱᑎᒃ September 2002-ᒥ, ᑕᐃᒪᖓᓂᑦ ᒪᑐᓯᒪᓪᓚᕆᓕᖅᑐᑦ.  

ᑲᓇᑕᐅᑉ ᐊᕙᑎᓕᕆᔨᒃᑯᖏᑦ ᐱᓚᐅᕐᒪᑕ ᑐᓴᒐᒃᓴᓂᒃ ᐅᑯᓇᖓᑦ CanZinco Ltd.-ᑯᓐᓂᒃ ᐅᑎᕐᑎᕆᒍᑎᖏᓐᓂᒃ, ᒪᑐᓯᔾᔪᑎᓅᖓᔪᓄᓪᓗ. ᑲᓇᑕᐅᑉ ᐊᕙᑎᓕᕆᔨᒃᑯᖏᑦ ᓴᕿᖅᓯᒪᖕᒪᒋᑦ ᐱᔾᔪᑎᓖᑦ ᐋᕿᒃᓯᒪᒍᑎᒃᓴᑦ ᐊᑑᑎᓂᓕᒃᓴᒫᓂᒃ ᐊᑯᓂ ᐃᒪᓕᕆᓂᕐᒧᑦ ᖃᐅᔨᓴᕈᑎᓂᒃ ᖃᓄᖅ ᓱᕐᕌᓂᖓᓂᒃ ᐊᒻᒪᓗ ᐊᑑᑎᑦᓯᐊᕆᐊᓕᖕᓂᒃ ᓈᒻᒪᓈᖅᓯᒪᔪᑎᒍᑦ ᐊᒃᑕᕈᑏᑦ ᒪᓕᒃᑕᐅᒋᐊᓖᑦ ᑲᓇᑕᐅᑉ ᒐᕙᒪᒃᑯᖏᑦᑕ ᐱᖁᔭᖏᑦᑎᒍᑦ ᒪᓕᒐᖏᑦᑎᒍᑦ ᐱᓕᕆᔾᔪᑎᓅᖓᔪᓄᑦ. ᑕᒪᒃᑯᓄᖓᖓᔪᑦ ᐃᓱᒪᒃᓴᖅᓯᐅᕈᑕᐅᒋᐊᓖᑦ ᑕᒪᕐᒥᒃ ᑐᑭᓕᐅᕐᓯᒪᔪᓕᒫᑦ ᐊᓪᓚᒃᓯᒪᔪᑎᒍᑦ ᒪᑯᓄᖓᖓᔪᑦ ᐅᑎᕐᑎᕆᓂᕐᒧᑦ, ᒪᑐᓯᔾᔪᑎᓄᓪᓗ ᓯᕗᖓᒍᑦ ᐋᕿᒃᓯᒪᒌᖅᑐᓄᑦ ᑐᓂᓯᒪᔭᖏᑦ CanZinco Ltd.-ᑯᑦ ᐅᕙᓂ (February 2004-ᒥ), ᐅᖃᐅᓯᒃᓴᐃᓪᓗ ᐊᒃᑐᐊᔪᑦ ᐋᕿᒃᓱᐃᕙᒌᕈᑎᓄᑦ ᐸᕐᓇᐃᔾᔪᑎᓄᑦ ᑕᒪᒃᑯᓄᖓᖓᔪᓄᑦ ᑐᓂᔭᐅᓯᒪᔪᑦ ᐋᕿᒃᓱᐃᔨᓄᑦ ᐱᖁᔭᕐᑎᒍᑦ ᐊᒻᒪᓗ ᐃᓚᐅᒍᒪᔪᓄᑦ ᑕᒪᒃᑯᓄᖓᖓᔪᓄᑦ ᐊᓯᖏᓐᓂᒃ.

ᐊᑑᑎᓕᖁᔭᑦ ᑐᓂᔭᐅᓯᒪᔪᑦ ᐊᑑᑎᑎᓪᓗᒋᑦ ᓴᖀᖃᑕᐅᔪᓄᑦ ᐋᕿᒃᓯᒪᖁᔭᖏᓐᓄᑦ ᑐᓂᓯᒪᔭᖏᑦᑎᒍᑦ ᐅᑯᐊ CanZinco Ltd.-ᑯᑦ. ᓴᕿᖅᑐᖃᑳᓪᓚᓂᖅᐸᑦ ᓄᑖᓂᒃ, ᐃᓚᒋᓕᐅᑦᑐᓂᒡᓗᑭᐊᖅ ᑐᓴᒐᒃᓴᓂᒃ ᑐᓂᔭᐅᒋᐊᓖᑦ ᓇᖕᒥᓂᓕᖕᓄᑦ ᐅᕝᕙᓗᑭᐊᖅ ᓇᓗᓇᐃᕆᔪᖃᓪᓗᓂ ᑲᑎᒪᔪᖃᓕᖅᐸᑦ ᓈᓚᒋᐊᖅᓯᒪᔪᖃᑦᑎᓪᓗᒍ, ᐅᑯᓄᖓᖓᔪᑦ ᕿᒥᕐᕈᔭᐅᒃᑲᓂᕐᓂᕐᐊᑐᑦ ᖃᐅᔨᓴᖅᑕᐅᓗᑎᒃ. ᐃᓚᒋᓕᐅᑎᓯᒪᑎᓪᓗᒋᑦ ᑐᓴᒐᒃᓴᑲᓐᓂᐅᓗᑎᒃ, ᖃᓄᐃᑦᑐᑐᐃᓐᓇᐃᑦ ᐊᓯᕈᖅᑎᖅᓯᒪᔪᑦ ᑕᐃᒪᖓᓂᑦ ᑲᓇᑕᐅᑉ ᐊᕙᑎᓕᕆᔨᒃᑯᖏᑦᑕ ᐊᑑᑎᓕᖁᓯᒪᔭᖏᑦ, ᖃᓄᐃᓕᖓᒋᐊᓖᓪᓗ ᖃᐅᔨᒋᐊᓕᖏᑦ ᓄᓇᕗᑦ ᐃᒪᓕᕆᔩᑦ ᑲᑎᒪᔨᖏᑦᑕ.

 SEQ CHAPTER \h \r 1ᑲᓇᑕᒥ ᐊᕙᑎᓕᕆᔩᑦ
ᐱᖁᔭᕐᑎᒍᑦ ᐱᔪᓐᓇᕈᑎᖏᑦ ᑲᓇᑕᐅᑉ ᐊᕙᑎᓕᕆᔨᒃᑯᖏᑦᑕ ᒥᒃᓯᖃᒻᒪᑕ ᓇᓗᓇᐃᔭᖅᓯᒪᔪᑎᒍᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦᑕ ᒪᓕᒐᖏᑦ. ᒪᓕᒐᐃᑦ ᐊᑐᐃᓐᓇᐅᔾᔪᑎᓖᑦ ᒐᕙᒪᒃᑯᑎᒍᑦ ᖃᓄᑐᐃᓐᓇᖅ ᐱᓕᕆᐊᒃᓴᓅᖓᔪᑦ ᐊᕙᑎᓕᕆᓂᕐᒧᑦ ᐊᐅᓚᑦᓯᔾᔪᑏᑦ ᐊᒻᒪᓗ ᓴᐳᔾᔨᒍᑕᐅᓪᓗᑎᒃ ᒪᑭᒪᑦᓯᐊᕈᑎᒃᓴᓅᖓᔪᓄᑦ ᐃᓅᓯᕐᓄᑦ, ᓄᓇᒧᓪᓗ ᒪᑭᒪᔾᔪᑕᐅᕙᒃᑐᑦ ᑮᓇᐅᔾᔭᒃᓴᐅᑎᓅᖓᔪᓄᑦ, ᐃᓅᓯᕐᓅᖓᔪᑦ, ᐃᓕᖁᓯᕐᓄᓪᓗ ᑕᒪᒃᑯᐊ ᐊᑑᑎᓂᓖᑦ ᒫᓐᓇᒧᓄᑦ, ᑭᖑᕚᒃᓴᓄᓪᓗ ᑲᓇᑕᒥᐅᓄᑦ. ᐊᕙᑎᓕᕆᔨᒃᑯᑦ ᐱᓕᕆᖃᑎᖃᒻᒪᑕ ᑲᑐᔾᔨᖃᑎᖃᖅᓱᑎᒃ ᐱᓕᕆᐊᒃᓴᓅᖓᔪᓂᒃ ᑕᒪᐃᓐᓄᑦ ᓄᓇᑎᒍᑦ ᐊᕕᒃᑐᖅᓯᒪᔪᓂᒃ ᖃᓪᓗᓈᑦ ᓄᓇᖓᓐᓂ ᐅᑭᐅᖅᑕᖅᑐᒥᐅᓂᓪᓗ. ᑲᓇᑕᐅᑉ ᐊᕙᑎᓕᕆᔨᒃᑯᖏᑦ ᐱᓕᕆᐊᖃᕆᐊᖃᒻᒥᖕᒪᑕ ᐊᑐᐃᓐᓇᐅᑎᑦᓯᒋᐊᖃᖅᓱᑎᒃ ᖃᐅᔨᒪᔨᒋᔭᓄᑦ ᐃᖃᓇᐃᔮᖅᑎᒍᑦ, ᐊᔪᖏᑦᑐᓂᒃ ᐃᓕᓴᖅᓯᒪᔪᓂᒃ ᑕᒪᒃᑯᓄᖓᖓᔪᓄᑦ ᑐᓴᒐᒃᓴᓂᒃ, ᖃᐅᔨᒪᔭᐅᑦᓴᐅᑎᒋᔪᓂᓪᓗ ᓱᕈᖅᑎᑦᑕᐃᓕᓗᒋᑦ ᐊᒻᒪᓗ ᐊᑑᑎᓂᖃᓐᓂᖅᓴᐅᔾᔪᑎᒃᓴᖏᓐᓂᒃ ᓈᒻᒪᓂᖅᓴᖅᑎᒍᑦ ᓄᓇᒨᖓᔪᑦ ᐊᕙᑎᑦᑎᓐᓄᑦ ᓈᒻᒪᓂᖅᓴᐅᕐᓂᐊᕐᒪᑕ.

ᐊᐅᓚᓂᕆᕙᒃᑕᖓᑦ CanZinco Ltd.-ᑯᑦ ᓇᓂᓯᕕᒃ ᐅᔭᕋᓐᓂᐊᖅᕕᐊᓅᖓᔪᑦ ᒪᓕᒋᐊᖃᒻᒪᑕ ᒪᓕᒐᓐᓂᒃ ᐊᐅᓚᑦᓯᒍᑎᖏᑦᑎᒍᑦ ᑲᓇᑕᐅᑉ ᐊᕙᑎᓕᕆᔨᒃᑯᖏᑦᑕ: ᒪᓕᒐᖅ ᐃᓚᖓ Section 36(3) ᐃᖃᓗᓕᕆᓂᕐᒧᑦ ᒪᓕᒐᖅ, ᑲᓇᑕᒥᐅᑦ ᐊᕙᑎᓕᕆᔩᑦ ᓴᐳᔾᔨᔨᖏᑦᑕ ᒪᓕᒐᖓᑦ, ᑎᖕᒥᐊᑦ ᑐᓛᕙᒃᑐᑦ ᒪᓕᒐᖓᑦ, ᑲᓇᑕᒥ ᐆᒪᔪᓕᕆᔩᑦ ᒪᓕᒐᖓᑦ, ᐊᓯᖏᓐᓅᖓᔪᓄᓪᓗ ᐆᒪᔪᑦ ᐊᑦᑕᓈᕿᔪᒨᖓᖁᓇᒋᑦ ᒪᓕᒐᖅ.

ᓇᓂᓯᕕᐅᑉ ᐅᔭᕋᒃᓴᓕᕆᕕᐊᓂ ᒫᓐᓇ ᐊᑑᑎᓂᖃᒻᒪᑦ ᖃᐅᔨᓴᖅᓱᑎᒃ ᓴᕕᕋᔭᐃᑦ ᐅᔭᕋᓐᓂᐊᖅᕕᖕᒥᒃ ᑭᓂᕆᓂᖏᓐᓂᒃ ᐱᖁᔭᖅᑎᒍᑦ ᒪᓕᒐᑦ ᐅᑯᓄᖓᖓᔪᓂᒃ ᐃᖃᓗᓕᕆᓂᕐᒧᑦ ᒪᓕᒐᓐᓂᒃ, ᑕᐃᒪᖓᓂᑦ ᐱᓕᕆᕕᐊᖑᓕᓚᐅᖅᓯᒪᖕᒪᑕ ᑕᒪᒃᑯᓄᖓᖓᔪᑦ ᐊᐅᓚᑕᑦ ᐅᕙᓂ ᔫᓂ 6, 2002-ᒥ. ᓇᓂᓯᕕᐅᑉ ᐅᔭᕋᓐᓂᐊᖅᕕᐊᓄᑦ ᐊᑑᑎᒋᐊᓖᑦ ᑕᒪᕐᒥᒃ ᓴᕕᕋᔭᖕᓂᒃ ᐅᔭᕋᒃᓴᓕᕆᕕᖕᒥᒃ ᑭᓂᕆᐅᑎᓂᐅᓴᔪᓂᒃ ᒪᓕᒐᐃᑦ ᐱᖁᔭᖅᑎᒍᑦ ᐊᑑᑎᒋᐊᓖᑦ ᐊᕐᕌᒍᐃᑦ ᐱᖓᓱᑦ. ᐅᑯᐊ   CanZinco Ltd.-ᑯᑦ ᐊᑑᑎᒍᒪᓚᐅᖅᓯᒪᖕᒪᑕ “ᐃᓕᑕᕆᔭᑎᒍᑦ ᒪᑐᓯᔾᔪᑎᓂᒃ ᐅᔭᕋᓐᓂᐊᖅᕕᖕᒥᒃ ᐊᑑᑕᐅᓲᓂᒃ” ᒪᓕᒡᓗᑎᒃ ᒪᓕᒐᖏᑦᑎᒍᑦ ᓴᕕᕋᔭᖕᓂᒃ ᐅᔭᕋᓐᓂᐊᖅᕕᖕᒥᒃ ᑭᓂᕆᐅᑎᔪᓕᕆᔾᔪᑎᓂᒃ ᒪᓕᒐᓐᓂᒃ ᐅᕙᓂ ᔪᓚᐃᑦ 30, 2003-ᒥ. ᑕᐃᒪᖓᑦ, ᓇᓂᓯᕕᖕᒥᒃ ᐅᔭᕋᓐᓂᐊᖅᕕᒃ ᐊᑑᑎᓕᕐᑐᑦ ᑕᒪᒃᑯᓄᖓᖓᔪᓄᑦ ᐱᖁᔭᖅᑎᒍᑦ ᓴᕕᕋᔭᖕᓂᒃ ᐅᔭᕋᒃᓴᓕᕆᕕᖕᒥᒃ ᑭᓂᕆᐅᑎᓂᐅᓴᔪᓕᕆᔾᔪᑎᓂᒃ ᒪᓕᒐᕐᓂᒃ ᐊᑑᑎᓂᐊᖅᑎᓪᓗᒋᑦ ᑎᑭᐅᑎᓗᓂ ᔪᓚᐃ 30, 2006-ᒧᑦ. ᑕᐃᑦᓱᒨᓇ, ‘ᐃᓕᑕᕆᔭᐅᓚᐅᖅᓯᒪᔪᑎᒍᑦ ᐅᔭᕋᒃᓴᓕᕆᕕᒃ ᒪᑐᓯᒪᓕᕐᒪᑦ’ ᑎᑭᐅᑎᓯᒪᓕᕐᒪᑦ ᑕᒪᓐᓇ ᐊᖏᖅᑕᐅᓯᒪᓪᓗᓂ, ᐊᓱᐃᓪᓛᒃ ᓇᓂᓯᕕᖕᒥ ᐅᔭᕋᓐᓂᐊᖅᕕᖕᒥ ᒪᓕᖕᓂᐊᖅᐸᑕ ᑕᒪᐃᓐᓂᒃ ᒪᓕᒃᑕᐅᖁᔭᐅᓯᒪᔪᓂᒃ ᐊᑑᑕᐅᖁᔭᐅᓯᒪᔪᑎᒍᑦ.  ᐃᓚᑕᕆᔭᐅᓯᒪᓕᕐᐸᑦ ‘ᒪᑐᓯᒪᒍᑎᓅᖓᔪᑦ’ ᐊᓱᐃᓪᓛᒃ ᐱᔭᐅᓯᒪᓕᕐᐳᑦ, ᑭᓂᕆᓂᐅᓴᔪᑦ ᐃᓕᖁᓯᖅᓱᖏᑦᑐᒥᒃ ᐱᔪᓂᒃ ᓄᓇᒥ ᒪᓕᒋᐊᖃᓐᓂᐊᕐᒪᑕ ᒪᓕᒃᑕᐅᖁᔭᓂᒃ ᐃᖃᓗᓕᕆᔨᒃᑯᑦ ᒪᓕᖓᖏᑦᑎᒍᑦ.
2.0 ᐊᑑᑎᓕᖁᔭᑦ
ᑲᓇᑕᐅᑉ ᐊᕙᑎᓕᕆᔨᒃᑯᖏᑦ ᐅᖃᕈᒪᔪᑦ ᖁᔭᒃᑯᔾᔨᓂᕋᕈᒪᓪᓗᑎᒃ CanZinco Ltd.-ᑯᓐᓂᒃ ᐊᔪᐃᓐᓈᕆᓯᒪᔭᖓᑦ ᑲᔪᓯᑎᓯᒪᓪᓗᒋᑦ ᒪᓕᒃᑕᐅᒋᐊᖃᖅᓯᒪᔪᑦ ᖃᓄᑐᐃᓐᓇᖅ ᐸᕐᓇᐃᒍᑎᑎᒍᑦ ᐋᕿᒃᓯᒪᖄᕆᐊᖃᖅᓯᒪᔪᔪᑦ ᑭᖑᓪᓕᖅᐹᖅᓯᐅᑏᑦ ᕿᒪᒃᑕᐅᔾᔪᑖᓅᖓᔪᓄᑦ ᑖᑦᓱᒧᖓ ᓄᓇᒧᑦ. ᒪᑯᐊ ᐸᕐᓇᑕᐅᓯᒪᔪᑦ ᑎᑭᐅᑎᓂᐊᓕᕐᒪᑕ ᑲᔪᓯᑎᑦᓯᒍᑎᒃᑯᑦ ᑖᑦᓱᒧᖓᖓᔪᑦ ᓄᓇᒧᑦ ᕿᒪᒃᑕᐅᓯᒪᔪᒧᑦ ᑭᙳᕝᕕᕉᑕᐅᔭᕆᐊᖃᖏᑦᑐᑦ ᖃᓄᑐᐃᓐᓇᖅ ᓴᕿᑐᐃᓐᓇᕆᐊᓕᖕᓄᑦ ᓂᕆᐅᖕᓇᖏᑦᑐᓄᑦ ᐊᑲᐃᔾᔪᑎᓄᑦ.

ᐅᑯᓄᖓᖓᔪᑦ ᕿᒥᕐᕈᔾᔪᑎᒃᑯᑦ, ᑲᓇᑕᐅᑉ ᐊᕙᑎᓕᕆᔨᒃᑯᖏᑦ ᓇᓗᓇᐃᕆᒍᓐᓇᖅᓯᕕᖃᖃᐅᒻᒪᑕ ᐃᓱᒫᓗᒋᔭᖃᕝᕕᖕᓂᒃ ᖃᓄᐃᑦᑐᑐᐃᓐᓇᕐᓂᒃ ᒪᑐᓯᔾᔪᑎᓅᖓᔪᓂᒃ ᐅᑎᕐᑎᕆᒍᑎᓄᓪᓗ ᓄᓇᒥᒃ ᓇᖕᒥᓂᓕᖕᓄᑦ, ᑲᑎᒪᖃᑕᐅᔪᔪᓄᓪᓗᑭᐊᖅ ᑕᒪᒃᑯᓄᖓᖓᔪᓄᑦ ᐱᓕᕆᔾᔪᑎᓄᑦ ᐄᐳᕈᒥ ᑕᒡᕙᓂ ᐊᕐᕌᒍᑦᑎᓐᓂ. ᒪᑯᓄᖓᖓᔪᑦ ᖃᐅᔨᖃᑦᑕᖅᓯᒪᓕᖅᑕᖏᑦ ᑲᓇᑕᐅᑉ ᐊᕙᑎᓕᕆᔨᒃᑯᖏᑦᑕ ᑎᑭᐅᑎᓯᒪᓕᕐᒪᑕ ᑕᒪᕐᒥᒃ ᐱᔭᕆᐊᑐᓂᓕᓕᒫᑦ ᐃᓱᒫᓗᒋᔭᐅᖃᑦᑕᖅᓯᔪᑦ ᐱᓕᕆᐊᖑᓯᒪᓕᕐᒪᑕ. ᓱᓕ ᐱᓕᕆᐊᖑᒋᐊᓖᑦ, ᐱᒋᐊᖃᒻᒪᑕ CanZinco Ltd.-ᑯᓐᓂᒃ:

2.1  ᖃᐅᔨᓴᕈᑎᓅᖓᔪᓄᑦ ᐋᕿᒃᓱᐃᔾᔪᑎᒃᓴᑦ

ᑲᓇᑕᐅᑉ ᐊᕙᑎᓕᕆᔨᒃᑯᖏᑦ ᑭᖑᕐᓂᖅᑕᓕᖕᓂᒃ ᐱᑕᖃᕈᓐᓃᖅᑐᑦ ᐱᔭᕆᐊᑐᓅᖓᔪᓂᒃ ᐃᓱᒫᓗᒋᔭᐅᔾᔪᑎᓂᒃ ᒫᓐᓇ, ᐅᖃᐅᓯᕆᔪᒪᔭᕗᑦ ᓱᓕ ᐊᑑᑕᐅᖁᔭᕗᑦ, ᐊᑑᑎᓖᓪᓗ ᖃᐅᔨᓴᕈᑎᒃᓴᓅᖓᔪᑦ ᐃᓕᐅᖃᖅᑕᐅᒋᐊᓖᑦ ᐊᑑᑎᑎᓪᓗᒋᑦ, ᑭᖑᖓᒍᓪᓗ ᒪᑐᓯᒪᓕᖅᐸᑦ ᐅᑎᕐᑎᑦᓯᒍᑎᓅᖓᔪᑦ ᓄᓇᒥᒃ ᑖᑦᓱᒥᖓ. ᐅᖃᐅᓯᕆᓯᒪᔭᖓᒍᑦ ᓯᕗᒧᐊᒃᑎᑦᓯᔨᐅᑉ ᓇᐃᓈᖅᓯᒪᔪᑎᒍᑦ ᒪᑐᓯᔾᔪᑎᓅᖓᔪᑦ ᐱᔾᔪᑎᒋᓪᓗᒋᑦ “ᐋᕿᒃᓯᒪᒍᑎᒃᓴᑦ ᖃᐅᔨᓴᕈᑎᒃᓴᒫᓅᖓᔪᑦ ᓈᒻᒪᒃᑐᒥᒃ ᐋᕿᒃᓯᒪᓂᖃᕆᐊᖃᒻᒪᑕ, ᑐᓴᒐᒃᓴᑦ ᓄᐊᑕᐅᓯᒪᔪᑦ ᕿᒥᕐᕈᔭᐅᔭᕆᐊᖃᒻᒪᑕ ᓇᓕᖃᖏᑦ, ᖃᓄᖅᑑᖅᕕᐅᒋᐊᖃᑉᐸᑕ ᖃᓄᖅᑑᖅᕕᐅᒋᐊᓖᑦ ᖃᖓᐅᓕᕐᐸᑦ ᓈᒪᓈᖅᑎᒐᓱᐊᕐᓗᒋᑦ ᐱᕕᒃᓴᑦ.” ᑲᓇᑕᐅᑉ ᐊᕙᑎᓕᕆᔨᒃᑯᖏᑦ ᐃᑲᔪᖅᑐᖅᑐᑦ ᑖᒃᑯᓄᖓᖓᔪᑦ ᑐᑭᐅᕐᓯᒪᔪᑦ ᐊᑕᖏᖅᓱᒋᑦ. ᑕᒪᒃᑯᐊ ᐃᓕᑕᕆᔭᐅᔭᕆᐊᓖᑦ ᖃᐅᔨᓴᕈᑎᓅᖓᔪᑦ ᑐᓴᒐᒃᓴᑦ ᓄᐊᑕᐅᓯᒪᔪᑦ ᐊᑐᐃᓐᓇᐅᑎᑕᐅᒋᐊᓖᑦ ᑐᑭᓯᔭᐅᓗᑎᒃ ᖃᓄᖅ ᐋᕿᒃᓯᒪᕙᒌᕆᐊᓖᑦ ᒪᑐᓯᔾᔪᑎᓅᖓᔪᓄᑦ ᐋᕿᒃᓯᒪᒋᐊᓖᑦ ᓈᒻᒪᓈᖅᓯᒪᒋᐊᖃᒻᒪᑕ. ᓱᓕᓗ, ᖃᐅᔨᓴᕈᑎᓅᖓᔪᒃᓴᒫᑦ ᐱᑕᖃᕆᐊᖃᒻᒪᑕ ᓈᒻᒪᓈᖅᓯᒪᔪᓂᒃ ᑲᔪᓯᔾᔪᑎᒃᓴᑦ ᐃᓚᑕᕆᔭᐅᔾᔪᑎᒃᓴᖏᓐᓂᒃ ᖃᓄᑐᐃᓐᓇᖅ ᐊᑲᐃᓪᓕᖅᑐᖃᓐᓂᖅᐸᑦ ᓂᕆᐅᒋᔭᐅᖕᓂᖏᑦᑐᒥᓂᕐᒥᒃ ᐊᐅᓚᑦᓯᒍᑎᒃᓴᓂᒃ ᐊᑐᐃᓐᓇᖃᕆᐊᖃᕋᔭᕐᒪᑕ ᐋᕿᐊᕈᑕᐅᔪᓐᓇᖅᑐᒥᒃ ᐊᑲᐃᔾᔪᒻᒥᒃ ᖃᓄᑐᐃᓐᓇᖅ ᐊᓯᒥᓂᒃ ᓄᓇᒥᒃ ᓱᕐᕋᐃᓚᐅᖏᓐᓂᖓᓂ ᐊᑲᐃᔾᔪᑦ. ᐃᓚᒋᓕᐅᑎᖕᒥᔪᖅ ᐅᑯᓄᖓᖓᔪᓄᑦ, ᓴᕿᐅᒪᔪᖃᕆᐊᖃᒻᒥᔪᖅ ᐃᓕᑕᖅᓯᒍᒻᒥᒃ ᖃᐅᔨᓴᕈᒻᒨᖓᔪᒥᒃ ᐃᓚᒋᓕᐅᑎᓂᐊᕐᑐᒥᒃ ᓄᐊᑕᐅᓯᒪᔪᓄᑦ ᑐᓴᒐᒃᓴᓄᑦ ᐋᕿᒋᐊᕈᑕᐅᔪᒫᕐᓂᐊᓂᐊᕐᑐᒧᑦ ᖃᐅᔨᓴᕈᑎᓅᖓᔪᓄᑦ. ᐃᒫᒃ ᐆᒃᑑᑎᒋᓗᒍ, ᓄᐊᑕᐅᓯᒪᔪᑦ ᑐᓴᒐᒃᓴᑦ ᐊᑑᑎᔪᓐᓇᖅᑐᑦ ᐊᑑᑕᐅᖃᑦᑕᓕᕆᔭᕐᒪᑕ ᑭᖑᖓᒍᑦ ᖃᓄᖅ ᓴᕿᐅᒪᓂᖃᓪᓗᓂ ᐊᑑᑕᐅᔪᓐᓇᕐᑐᖅ ᒫᓐᓇᓯᐅᑎᒃᑯᑦ ᐱᔪᓂᒃ ᓈᓴᐅᑎᑎᒍᑦ ᓇᓗᓇᐃᔭᕐᓯᒪᔪᖅ ᐆᒃᑑᑎᑎᒍᑦ, ᐃᓱᓕᕝᕕᒃᓴᓖᑦ ᖃᐅᔨᓴᕈᑕᐅᔪᒫᕐᓂᐊᖅᑐᑦ ᐊᑑᑎᔪᒃᓴᒫᑦ ᐊᕐᕌᒍᖓᓄᑦ 2010 ᐊᑑᑎᔪᒥᓇᓗᐊᖏᒻᒪᑦ ᑕᒡᕗᖓᖓᔪᑎᒍᑦ ᓄᓇᒧᑦ.

2.1(a)  ᐊᐅᓚᑕᐅᓯᒪᔪᓄᑦ ᓄᓇᓄᑦ ᖃᐅᔨᓴᕈᑦ

ᑲᓇᑕᐅᑉ ᐊᕙᑎᓕᕆᔨᒃᑯᖏᑦ ᖁᔭᓕᔪᑦ ᖃᐅᔨᒋᐊᒃᓴᖅ CanZinco-ᑯᑦ ᐱᓕᕆᑦᓯᐊᕐᓂᖏᓐᓂᒃ ᐊᑑᑎᒍᒪᓯᒪᔭᒥᒍᑦ ᖃᐅᔨᓴᕈᑎᓅᖓᔪᓂᒃ ᓄᓇᒥᒃ ᑕᐃᑲᓂ ᓄᓇᓕᕆᐊᒥᓂᕐᒦᑦᑐᒥᒃ. ᑲᓇᐅᑉ ᐊᕙᑎᓕᕆᔨᒃᑯᖏᑦ ᒪᓕᒃᑕᐅᖁᔨᔪᑦ ᐊᑑᓕᖁᔨᒍᑎᒥᒍᑦ ᐊᑑᑎᑎᓪᓗᒋᑦ ᐅᑎᕐᑎᑦᓯᒍᑏᑦ ᓄᓇᒥᒃ, ᓄᓇᑐᐃᓐᓇᖅ ᐊᒃᑐᖅᑕᐅᓂᑯᑦ ᓇᓗᓇᐃᔭᖅᓯᒪᔭᖅ ᓇᓗᓇᐃᔭᐃᔾᔪᑎᒃᑯᑦ ᐅᕘᓇ BTEX, ᐊᒻᒪᓗ F1 ᐊᒻᒪᓗ F4 ᐃᓗᓕᖏᑦ ᖃᐅᔨᓴᖅᑕᐅᖃᑦᑕᖁᓪᓗᒋᑦ ᐱᓇᓱᐊᕈᓯᑕᒫᑦ ᐅᑯᓄᖓᖓᔪᑦ NML-26, NML-30, NML-29-ᑯᓪᓗ ᖃᐅᔨᓴᖅᕖᑦ. ᑕᒪᒃᑯᐊ ᓈᒻᒪᒃᐸᑕ, ᑭᖑᖓᒍᑦ ᐱᓇᓱᐊᕈᓯᑕᒫᑦ ᖃᐅᔨᓴᖅᑕᐅᖃᑦᑕᓚᐅᕐᑎᓪᓗᒋᑦ ᕿᒥᕐᕈᔭᐅᓛᕐᒪᑕ ᒪᑐᓯᕙᓪᓕᐊᔾᔪᑏᑦ ᐊᑑᑎᑎᓪᓗᒋᑦ. ᑲᓇᑕᐅᑉ ᐊᕙᑎᓕᕆᔨᒃᑯᖏᑦ ᑐᒃᓯᕋᖅᑐᑦ ᐅᕗᓈᖓᔪᑎᒍᑦ ᐊᓪᓚᒃᓯᒪᔪᑦ Table 8-ᑯᑦ ᐅᑎᕐᑎᑦᓯᒍᑏ, ᒪᑐᓯᔾᔪᑎᓅᖓᔪᓄᑦ ᐊᖑᑎᓯᒪᔪᓂᒃ ᒫᓐᓇᕐᓂᑕᓕᒃ ᖃᓄᖅ ᑖᒃᑯᓄᖓᖓᔪᑦ ᐱᕙᓪᓕᐊᓂᖏᓐᓂᒃ ᐊᑑᑕᐅᓂᖏᑦᑕ.

2.1(b)  ᑰᕈᓘᑉ ᑕᓯᖓᓂᒃ ᖃᐅᔨᓴᕐᓂᖅ

ᐅᑯᐊ CanZinco-ᑯᑦ ᐊᑑᑎᓯᒪᖕᒪᑕ ᐊᕐᕌᒍᓕᒫᖅᓯᐅᒻᒥᒃ ᖃᔨᓴᖃᑦᑕᕐᓂᕐᒥᒃ ᐃᒥᕐᒥᒃ ᖃᓄᖅ ᓱᕐᕌᓂᖓᓂᒃ ᖃᖏᓱᖓᓂ ᐊᓂᐊᓂᖓᓄᓪᓗ ᑕᓯᖓᓂᒃ ᑰᕈᓘᑉ ᐊᑑᑎᑎᓪᓗᒋᑦ ᐅᑎᕐᑎᑦᓯᒍᑏᑦ, ᒪᑐᓯᒍᑏᓪᓗ. ᑲᓇᑕᐅᑉ ᐊᕙᑎᓕᕆᔨᒃᑯᖏᑦ ᐊᑑᑎᓕᖁᔨᔪᑦ ᐆᒃᑐᕋᐅᑏᑦ ᓈᓴᐅᑎᑎᒍᑦ ᖃᐅᔨᓴᕈᑎᓅᖓᔪᑦ ᐃᓚᖃᓐᓂᐊᖅᑐᑦ ᖃᓄᐃᓪᓗᐊᕐᓂᖏᓐᓂᒃ ᓴᕕᕋᔭᒃᓴᖅᑕᓖᑦ ᐃᖑᓪᓚᐅᑎᓯᒪᔪᑦ ᓯᑎᔫᑎᑦ, ᐃᒪᖓᓗ ᖃᓄᑐᐃᑦᑐᓂᒃ ᐱᑕᖃᒻᒪᖔᖅ, ᖃᓄᕐᓗ ᐆᓇᖅᑎᒋᒻᒪᖔᖅ ᓂᒡᓕᓇᖅᑎᒋᒻᒪᖔ, ᐊᐅᓚᓂᖓᓅᖓᔪᓂᓪᓗ ᐃᒪᖓᑕ.

2.2 ᐱᖁᔭᕐᑎᒍᑦ ᒪᓕᒐᓕᐊᖑᓯᒪᔪᑎᒍᑦ ᐱᓕᕆᔾᔪᑎᑦ ᐋᕿᒃᓯᒪᔪᑦ

ᑲᓇᑕᐅᑉ ᐊᕙᑎᓕᕆᔨᒃᑯᖏᑦ ᖃᐅᔨᒪᖕᒪᑕ ᑕᓪᓕᒪᓂᒃ ᑲᑉᐳᔭᖅᕕᖕᓂᒃ ᐅᐊᔭᒨᓲᑦ ᐃᓂᖏᓐᓂᒃ ᓇᓂᓯᕕᐅᑉ ᐅᔭᕋᒃᓴᓕᕆᕕᐊᓂ, ᖃᐅᔨᒪᔭᑦ ᐆᑎᕐᓇᖅᑐᖅᑕᖃᒻᒪᖔ ᐱᖁᔭᕐᑎᒍᑦ ᒪᓕᒐᓐᓂᒃ ᐋᕿᒃᓯᒪᔭᖏᓐᓂᒃ ᑲᓇᑕᐅᒥᐅᑦ ᐊᕙᑎᓕᕆᔾᔪᑎᖏᑦᑕ ᓴᐳᔾᔨᒍᑎᖏᑦ ᒪᓕᒐᑦ. ᐅᓇ ᐃᓚᓕᒃ ᐊᑕᐅᓯᕐᒥᒃ ᐱᑕᓕᖕᒥᒃ ᑲᑉᐳᔭᖅᕕᖕᒥᒃ ᐅᐊᔭᒨᖅᑐᓄᑦ ᓄᓇᐅᑉ ᐃᓗᐊᓃᑦᑐᖅ ᐅᔭᕋᓐᓂᐊᖅᕕᖕᒥ, ᒪᕐᕉᒃ ᐆᒻᒪᖁᑕᐅᔪᓐᓇᖅᑑᒃ ᐱᓕᕆᕕᖓᓃᑦᑑᒃ, ᐊᒻᒪᓗ ᓱᓕ ᒪᕐᕉᒃ ᐊᐅᓚᔪᓐᓇᖅᑑᒃ ᐊᐅᓚᐅᑎᖃᐅᑎᖓᓐᓂ ᐃᑯᒪᖃᐅᑎᖓᓐᓂ ᓄᓇᓕᖓᓂ. CanZinco-ᑯᑦ ᑭᐅᒍᑎᐊᑦ ᓄᓇᕗᑦ ᐃᒪᓕᕆᔨᒃᑯᑦ ᑲᑎᒪᔨᖏᑦᑕ ᑐᓴᒐᒃᓴᖓᓐᓂᒃ ᑐᒃᓯᕋᖅᓯᒪᔭᖓᓂᒃ, ᐅᕙᓂ ᒪᐃ 14, 2004-ᒥ, ᓴᕿᐅᒪᓂᓕᒃ ᑕᐃᑲᓂ ᐲᓯᐲᑕᓕᖕᒥ ᓯᕐᓗᐊᒥ ᐴᖓ ᐲᖅᑕᐅᔪᒫᕐᓂᐊᖅᑐᖅ ᐅᔭᕋᓐᓂᐊᖅᕕᖕᒥᒃ ᐅᕙᓂ 2004-ᒥ ᓅᑕᐅᓗᓂ ᓄᓇᒥᒃ ᐃᓗᓕᓕᒃ ᐊᒃᑕᕐᑕᐅᓗᓂ. ᑲᓇᑕᐅᑉ ᐊᕙᑎᓕᕆᔨᒃᑯᖏᑦ ᐅᖃᐅᔾᔭᐅᔪᒪᔪᑦ ᑐᑭᓯᑎᑕᐅᔪᒪᓪᓗᑎᒃ ᑕᐃᒃᑯᐊ ᐊᓯᖏᓐᓂᒃ ᐊᐅᓚᔪᓐᓇᖅᑐᓂᒃ ᑲᑉᐳᔭᖅᕕᖕᓂᒃ ᐅᐊᔭᒧᑦ, ᐱᓗᐊᖅᑐᒥᒃ ᑕᐃᑦᓱᒥᖓ ᓄᓇᐅᑉ ᐃᓗᐊᓃᑦᑐᒥᒃ, ᓅᑕᐅᓛᖅᑐᑦ ᐃᒋᑕᐅᓗᑎᒃ ᓚᐃᓴᓕᖕᓄᑦ ᐊᒃᑕᖅᑎᓄᑦ ᑕᒪᒃᑯᓄᖓᖓᔪᓄᑦ. ᓱᓕᓗ, ᑲᓇᑕᐅᑉ ᐊᕙᑎᓕᕆᔨᒃᑯᖏᑦ ᐃᓱᒪᔪᑦ ᑕᒪᒃᑯᐊ ᖃᐅᔨᒍᑏᑦ ᓄᓇᐅᑉ ᐊᐅᓚᐅᑏᑦ ᐊᑑᑕᐅᖃᑦᑕᖅᓯᒪᔪᑦ ᓯᖃᓪᓖᔾᔪᑕᐅᓪᓗᑎᒃ, ᐊᑑᑎᓕᖁᔨᔪᒍᑦ ᑕᒪᒃᑯᐊ ᐊᑐᖅᑕᐅᒍᓐᓃᖅᐸᑕ, ᑲᑉᐳᔭᖅᕖᑦ ᐅᐊᔭᓄᑦ ᐊᐅᓪᓚᖅᑎᑕᐅᓗᑎᒃ ᓄᓇᒥᒃ ᕿᓚᒥᒃᑯᑦ ᐃᒻᒪᖃᑦᑕᐅᖅ ᑭᖑᓪᓕᕐᒥ ᐊᑲᐅᓈᖏᑲᓪᓚᒃᑐᖃᓕᕐᓂᖅᐸᑦ ᓈᒻᒪᒐᔭᖏᒻᒪᑦ ᓄᓇᑐᐃᓐᓇᕐᒥ ᐃᔾᔪᒥ ᐃᓂᖏᓐᓃᑦᑐᓂᒃ ᓱᕈᖅᑎᕆᓕᕐᓂᖅᐸᑕ.

ᑲᓇᑕᒥ ᐊᕙᑎᓕᕆᔨᒃᑯᑦ ᑐᒃᓯᕋᖅᑐᑦ ᑐᓴᒐᒃᓴᕐᓂ ᐱᔾᔪᑎᓕᖕᓂᒃ ᖃᓄᑐᐃᑦᑐᑐᐃᓐᓇᕐᓂᒃ ᐲᓯᐲᑕᓕᖕᓂᒃ ᓄᓇᒦᑦᑐᓂᒃ ᐅᖁᒪᐃᑦᑑᓂᒃ, ᐊᒃᑕᕈᑎᒃᓴᓕᒫᑦ ᑕᒪᒃᑯᓄᖓᖓᔪᓄᑦ ᐋᕿᒃᓯᒪᔪᐃᓐᓇᐅᒋᐊᓖᑦ.

3.0  ᑐᓴᒐᒃᓴᑦ ᓇᐃᓈᖅᓯᒪᔪᑦ

ᑕᒪᒃᑮᓐᓂᒃ ᐱᔾᔪᑎᓖᑦ, ᑲᓇᑕᐅᑉ ᐊᕙᑎᓕᕆᔨᒃᑯᖏᑦ ᖁᔭᓕᔪᑦ ᑕᒪᒃᑯᐊ ᐱᕙᓪᓕᐊᓂᖃᑦᓯᐊᕐᒪᑕ ᑲᔪᓯᓂᖃᖅᓱᑎᒃ ᑕᒪᒃᑯᐊ ᐊᑑᑕᐅᒍᒫᕐᓂᐊᖅᓯᒪᔪᑦ ᒪᑐᓯᒍᑏᑦ, ᐅᑎᖅᑎᑦᓯᒍᑏᑦ ᓄᓇᒥᒃ ᓇᓂᓯᕕᖕᒨᖓᔪᑦ ᐅᔭᕋᓐᓂᐊᖅᕕᐊᓄᑦ. ᑲᓇᑕᐅᑉ ᐊᕙᑎᓕᕆᔨᒃᑯᖏᑦ ᖁᔭᓐᓇᒦᕈᒪᔪᑦ ᓄᓇᕗᑦ ᐃᒪᓕᕆᔩᑦ ᑲᑎᒪᔨᖏᓐᓂᒃ ᐃᓚᐅᒍᓐᓇᖅᓯᓚᐅᕐᒪᑕ ᑕᒪᒃᑯᐊ ᒫᓐᓇᒧᓄᑦ ᐱᓕᕆᐊᑦ ᐊᑑᑕᐅᑎᓪᓗᒋᑦ ᐊᑑᑎᓕᖁᔭᕗᑦ, ᑕᒪᒃᑯᐊ ᐊᑑᑎᓂᖃᑦᑐᒥᓂᐅᖁᓇᓕᖅᑐᑦ ᐊᑑᑎᑎᓪᓗᒋᑦ ᖃᓄᖅᑑᕈᑕᐅᕙᒃᑐᑦ ᐱᕙᓪᓕᐊᑎᑦᓯᔾᔪᑏᑦ. ᑲᓇᑕᐅᑉ ᐊᕙᑎᓕᕆᔨᒃᑯᖏᑦ ᑭᒡᒐᖅᑐᖅᑎᖃᓐᓂᐊᕐᒪᑕ ᐆᒥᖓ (Colette Meloche-ᒥᒃ) ᒫᓐᓇ ᑲᑎᒪᔪᖃᑦᑎᓪᓗᒍ. ᑭᐅᒐᓱᐊᕈᒪᓂᐊᖅᑐᒍᑦ ᖃᓄᑐᐃᓐᓇᖅ ᐊᐱᖁᑕᐅᔪᓂᒃ ᓴᕿᖅᑐᖃᓐᓂᖅᐸᑦ ᑲᓇᑕᐅᑉ ᐊᕙᑎᓕᕆᔨᒃᑯᖏᓐᓄᑦ ᑲᑎᒪᔪᖃᑦᑎᓪᓗᒍ ᒫᓐᓇ. 

ᑎᑎᕋᖅᑐᖅ,

Stephen Harbicht 

Head, Assessment and Monitoring

Prairie and Northern Region

Environmental Protection Branch

Environment Canada

Yellowknife, NWT

cc.
Colette Meloche ,   EPB, Iqaluit.

